
	Həmyerlimiz , qəhraman döyüşçü Hüseyn Elşən oğlu Kərimov 11.10.1997 - ci ildə Zərdab rayon Dakkəoba kəndində anadan olmuşdur . Orta təhsilini 2004-2015 - ci illərdə Məşədi Əzizbəyov adına Dəkkəoba kənd tam orta məktəbində almışdır . 2015 - ilə müddətli həqiqi hərbi xidmətə çağrılmış , 2017 - ci ildə xidmətini başa vuraraq geri qayıtmışdır . Elə həmin il - 2017 - ci ildə Azərbaycan Dövlət Aqrar Universitetinin Zootexniklik fakültəsinə , 2019 - cu ildə isə Atatürk Universitetinin Sosiologiya fakültəsinə daxil olmuşdur . Həmçinin qazimiz " Ikinci Nəfəs ” psixologiya mərkəzinin direktorudur . Müəllifi olduğu " Bir Gecənin Qərarı " adlanan motivasiya kitabı yaxın günlərdə işıq üzü görəcək . Mülki həyatda kifayət qədər məsuliyyətinin olmasına baxmayaraq , qəhrəmanımız Vətən qarşısında borcunu bunlardan yüksək dəyərləndirərək , 2020 - ci ildə baş vermiş İyul döyüşlərində könüllü olaraq ordu sıralarına yazılmışdır .
	Başlanan “44 günlük müharibə " onun kimi vətənpərvərləri meydana toplayarkan , gənc mütəxəssisimiz də bu çağırışdan kənara qalmır.
	 Sentyabr ayının  21 - i telim toplanışına cağırılır və 27-1 Füzuli istiqamətində döyüşlərə başlayır.
	 - Sentyabr ayının 25 - i Xocavand istiqamətinda mövqe tutduq və həmin günün səhəri silahlanmağa başladıq.
	 Döyüşlar sentyabrın 27-i Füzuli istiqamətindən başladı . Həmin gün bizim bölük postları möhkəmləndirmək məqsədi ilə Xocavəndə gəldi . 
	Düşmən bu postları ələ keçirməyə çalışdığından tez - tez hücumlar edirdi . Hətta bir dəfə minaatan mərmisi ilə mövqeyimiz atəşə tutuldu . Bu zaman döyüş yoldaşlarımdan biri özünü itirdi , açıq sahənin ortasında donub qaldı . Mən isə bir qədər kənarda idim və mərminin düz onun üstünə gəldiyini gördüm. Özümü itirmədən cəld kənara çəkib sığınacağa atdım və saniyələr sonra mərmi düz onun dayandığı yerə düşdü .
	 Daha sonra müharibənin getdiyi yerdən bir qədər uzaq oldugumuz üçün sursat təminatı ilə məşğul olduq . Təbii ki hərbida va əgər müharibə gedirsə , heçnə asan olmur . Xüsusən də , düşmən çalışır ki , təminat bölmələrini məhv edib , bizi təchizat cəhətən zəiflətsin . Yəni bizim olduğumuz ərazi də müntəzəm olaraq atəşə məruz qalırdı . Oktyabr ayının 25 idi . Müharibə meydanında rəşadət göstərmək növbəsi bizə çatmışdı . 15 nəfərlik dəstə ilə irəli atıldıq . Döyüşərək Füzulidən Xocavənd istiqamətinə irəlilədik . 1 nəfər zabitimiz , 1 əsgərimiz yaralanmışdı . Düşman postlarına girib , onları yerindəcə məhv edib orada mövqe tuturduq. Həmçinin yaralıların ərazidən çıxarılmasına kömək edirdim . Yardıma ehtiyacı olanlara yerindəcə ilkin tibbi yardım göstərirdim . Müharibə zamanı keçirilən həyəcanlar , sarsıntılar döyüş ruhuna belə mənfi təsir göstərə bilər . Bəzən psixoloji dəstək insanı həyata qaytarmağa qadirdir . Artıq orada hər kəs çalışdığım sahəni də bilirdi , çünki onlara təkcə fiziki deyil , psixoloji , mənəvi cəhətdən də yardımçı olurdum.Hətta yaralı halda və ya kömək lazım olduqda " Psixoloq bura gəl, yardım et " deyə , çağıranları da görmək olurdu . 
	Hətta səngərin birindən digərinə keçən zaman , snayper gülləsi ayağımdakı əsgər çəkməsinə dəydi və hiss etdim ki,  cırıldı. Buna baxmayaraq , bilirdim ki , məni gözləyənlər var və bəlkə də , onların son ümidiyəm . Beləcə digər səngərə keçib yaralıları oradan çıxardım . 
	Həmin gün ikinci əməliyyatı həyata keçirmək üçün hücuma keçdik . Şəhidimiz Rüstəmli İbrahim də mənimlə bir yerdə döyüşürdü. Mühasirəyə düşdük və gecəni düşman səngərində keçirməli olduq . Har kəs yatmışdı . İbrahimla mən oyaq idik . Söhbət əsnasında mənə sual verdi : 
	- Psixoloq , səncə bu uşaqların taleyi hamısı bir günə yazılıb ? 
	Mən , sadəcə , " bilmirəm " - dedim . 
	İbrahim : 
	-Yaxşı , sən bilmirsənsə , deməli , heç kim bilmir - dedi . 
	Həmin gecə İbrahim təpəyə çıxdı va azan verib namaz qıldı. Niyə bu riski etdin ? " - deyəndə , "Bilmək olmaz , bəlka , sabah səhid oldum " - deyə , cavab verdi . 
	Mühasirədən çıxmaq üçün qarşıdakı təpəyə bir neçə dəfə hücum etdik . Şəhid komandirimiz Piriyev  Səttarla bir yerdə üzüyuxarı qalxırdıq . Arxaya baxanda düşmən qüvvəsinin yenidən bizi mühasiraya aldığını gördük . Komandir bir addım geriyə atmışdı ki , ayağından vuruldu , müvazinətini itirərək dərəyə yıxıldı və şəhid oldu. Qaçıb onun rabitəsini götürdüm , əlavə dəstək çağırmaq üçün əlaqə saxladım . 
	Rabitənin məndə olduğunu bilən düşmən atəşi mana tərəf yönəltdi . İbrahim dəstək vermək istəyəndə başından vuruldu . Güllə tükənmişdi , yerdən erməni daraqları tapıb elə atırdım . Komandirin olduğu yerdan İbrahimin yanına keçdim . Bədəni isti idi , elə bu anda yenidən ona güllə dəydi va bədəni bir dəfə qalxıb düşdü . Bildim ki , sahid oldu ...
	 Şəhidimizi meydandan çıxarmaq istəyirdim ki , yanıma minaatan mərmisi düşdü və mani bir defa göyə qaldırıb yerə çırpdi . Ozümü itirdim , amma düşmənin mənə tərəf gəldiyini görürdüm . Atəşlə bir neçəsini məhv etdim,
lakin silahım birdən - birə tutuldu . Çox çarasiz bir vəziyyətdə idim . Erməni gelib Ibrahimin va komandirimin nəşini götürdü , mən isə heç nə edə bilmirdim . Əlimə təkcə qumbara qalmişdi ..
	 Yenə yanıma mərmi düşdü və bu dəfə məni şumun içinə çırpdı . Özümə gəldim va kənarda silah gördöm . Götürmək istəyəndə güllə əlimdən dəydi . Yenə özümü itirdim va necə müddət belə qaldığımı bilmədim . Ayılanda 2 nəfərin mənə yaxınlaşdığını gördüm . Erməni sanıb qumbararı atmaq istayənda " bizik , narahat olma " - dediler . Huşumu itirdim , onlar isə məni ərazidən çixardilar . 
	Bir onu bilirəm ki , həmin gün ancaq kimliyimi xatırlaya bilirdim . " Mən , Kərimov Hüseyn Elsən oglu , Sanitar atıcı ...” 
	Müharibə  yaddaşlara silinməyəcək izlər qoyur . Müharibə ailələrda boşluq yaradır . İtirdiyi oğlun acısını  çəkən ana , qardaşını-həyatinin dayağını itirən bacı va yarım qalmıs hayat yoldasi ...
	 Tarix bizə yaşatacaqları itə qalbimizdəki mərhəməti silib müharibə meydanının ortasına atdi , bizə seçim qoymadi . Tək hədəfimiz o idi : Qalaba ! Buna görə də geriyə baxa bilmirdik . İrəlidə bizi gözləyən çox şey var idi ... Azadliga qovuşacaq Qarabağ 
Qələbə - motivi qəhrəmanlıq olan 44 günlük filmin kuliminasiyası idi . Biz onun hər bir səhnəsində can qoyaraq itirdiyimiz fraqmentləri bərpa etməyə çalışdıq . Köksümüzdən ayrılmış olan Qarabağı qazanıb , tariximizə birləşdirdik . Sağ qalib məğlubiyyətdən əzilmakdənsə , can verərək əlda etdiyimiz qalibiyyəti seçdik ...
	 Cənab Prezident , Ali Baş Komandan İlham Əliyev tarafindan “Casur döyüşçü " və " Xocavəndin azad olunmasına görə " medalları ilə təltif edilmişdir .

